
हे आदम के पुत्र! जब तक तू मुझे पुकारता रहेगा तथा मुझसे
आशा रखेगा, मैं तेरे पापों को क्षमा करता रहूँगा, चाहे वह

िजतने भी हों, मैं उसकी परवाह नहीं करूँगा।

अनस िबन मािलक रिज़यल्लाहु अनहु का वर्णन है, वह कहते हैं: मैंने अल्लाह के रसूल
सल्लल्लाहु अलैिह व सल्लम को फ़रमाते हुए सुना : “उच्च एवं बरकत वाला अल्लाह फरमाता

है : हे आदम के पुत्र! जब तक तू मुझे पुकारता रहेगा तथा मुझसे आशा रखेगा, मैं तेरे
पापों को क्षमा करता रहूँगा, चाहे वह िजतने भी हों, मैं उसकी परवाह नहीं करूँगा। हे
आदम के पुत्र! यिद तेरे पाप आकाश की ऊँचाइयों के समान हो जाएँ, िफर तू मुझसे क्षमा
याचना करे, तो मैं तुझे क्षमा कर दूँगा और मुझे इसकी कोई परवाह नहीं है। हे आदम के

पुत्र! यिद तू मेरे पास धरती के समान पाप लेकर इस हाल में आए िक तुमने मेरे साथ िकसी
को साझी नहीं िकया था, तो मैं तेरे पास धरती के समान क्षमा लेकर आउँगा।"

[ह़सन] [इसे ितर्िमज़ी ने िरवायत िकया है।]

अल्लाह के नबी सल्लल्लाहु अलैिह व सल्लम बता रहे हैं िक अल्लाह ने एक हदीस-ए-क़ुदसी में
कहा है : ऐ आदम की संतान, जब तक तू मुझे पुकारता रहेगा, मेरी दया की आशा लगाए रहेगा और िनराश
नहीं  होगा,  मैं  िकसी  बात  की  परवाह  िकए  िबना  तेरे  गुनाह  पर  पर्दा  डालता  रहूँगा  और  उसे
िमटाता रहूँगा। चाहे यह गुनाह कबीरा गुनाह ही क्यों न हो। ऐ आदम की संतान, अगर तेरे गुनाह
इतने ज़्यादा भी हो जाएँ िक आकाश एवं धरती के बीच के ख़ाली स्थान को भर देते हों और उसके
बाद भी तू मुझसे क्षमा प्रार्थी हो जाए, तो मैं गुनाहों की प्रचुरता की कोई परवाह िकए िबना
तुझे क्षमा कर दूँगा। ऐ आदम की संतान, अगर तू मौत के बाद मेरे पास इस अवस्था में आए िक तेरे
गुनाहों एवं अवज्ञाओं से धरती भरी हुई हो और तू एकेश्वरवादी बनकर मृत्यु को प्राप्त हुआ
हो,  तो  मैं  उन  गुनाहों  एवं  अवज्ञाओं  के  मुक़ाबले  में  धरती  भरकर  क्षमा  लेकर  उपस्िथत
रहूँगा। क्योंिक मेरी क्षमा बड़ी वृहद है। मैं िशर्क को छोड़कर सारे गुनाहों को क्षमा कर
दूँगा।

